
				এই পাতাটির মুদ্রণ সংশোধন করা প্রয়োজন। 
শিবনাথ শাস্ত্রীর আত্মচারিত [ প্রথম ܘ ܀
পূর্বেই বলিয়াছি চাঙ্গড়িপোতা গ্রাম কলিকাতার ছয় ক্রোশ দক্ষিণপূর্ব কোণে প্রতিষ্ঠিত। সেকালে একপ্রকার দোলদার ছক্কড় গাড়ি ছিল, তাহা চাঙ্গড়িপোতার সন্নিহিত রাজপুর গ্রাম হইতে কলিকাতায় আসিত। কুঠাওয়ালা বাবুরা ও অপেক্ষাকৃত পদস্থ ব্যক্তিরা প্রতি সোমবার সেই দোলদার ছক্কড় গাড়ি চড়িয়া কলিকাতায় আসিতেন ও শনিবার কলিকাতার ধর্ম্মতলা হইতে ঐ গাড়ি চড়িয়া বাড়ী যাইতেন । আমার মাতামহের অবস্থা নিতান্ত মন্দ ছিল না ; কিন্তু তাহাকে কেহ কখনও গাড়িতে দেখিতে পাইত না ; তিনি সর্ব্বদাই শনিবার পদব্রজে কলিকাতা হইতে বাড়ীতে যাইতেন, এবং সোমবার পদব্রজেই কলিকাতায় ফিরিতেন ; বডমামাও সেইরূপ কবিতেন । আমি ৮ বৎসরের সময় কলিকাতায় আসিলে, আমিও তাঁহাদেব সঙ্গে পদব্রজে যাতায়াত করিতাম ।
এই-সকল কারণে লোকে কৃপণ বলিয়া আমার মাতামহের অখ্যাতি কবিতা ; কিন্তু আমি কলিকাতায় তাহাব বাসাতে আসিয়া দেখিয়াছি, তিন 丐 भाँठ ছাড়া স্বসম্পৰ্কীয় প্রায় ৮৯ জন যুবুক তাহার অন্নে প্রতিপালিত হইতেছে। যাহা হউক। তিনি যে অতিশয় হিন্দুবী ও মিতব্যয়ী লোক ছিলেন তাহাতে সন্দেহ নাই। আমার মা’ ঠাকুরাণী গোলোকমণি দেবী স্বীয় পিতার গৃহস্থালীর সুব্যবস্থা ও মিতব্যয়িতা পাইয়াছিলেন । i.
মাতামহী ।-আমার মাতামহী ঠাকুরাণী আকৃতি ও প্রকৃতিতে মাতামহ হইতে বিভিন্ন ছিলেন । মাতামহ সম্বৎসরের চাল ডাল গোলাতে সঞ্চয় করিতেন, মাতামহী দরিদ্র স্ত্রীলোকদিগকে গোপনে ডাকিয়া সেই চাল ডাল অঞ্চল ভরিয়া দান করিতেন ; টাকা কড়ি সর্ব্বদা দুই হাতে । দান করিতেন। এজন্য তঁহার পতি বা পুত্র তাহার হস্তে সংসারের টাকা রাখিতেন না ; আপনাদের নিকট রাখিতেন। কিন্তু মাতামহীর

